
เลือง เน ปอน แต อํา เทิจ



นอก ทวม โลก โปน จัก แอ็ย มา 

งาย แซะ วาง   คยมั ตา โลก กา 

เมบ็ย กํากึด และ แอง ซะ



อัห กา อู โนย แค็ย “เล็ห ฮะ จี แอ 

แอง เมือง ตี เมบ็ย ตึก ถึห พด ตา 

วาง   ละ แอ แอ็ย ปอน ปด จัก ลํา 

โนย คับ แอ กา อู พาซา เมียน โนย”



พะเจา โซะ จี อัห อุ ทะเลอะ ทะเลอ จัก มด โลก   

พะเจา กา ละ อัห เมิจ เลือง แพยก  

นํา โอน พาซา แมะ ตา อัห   พวม นัน 

แป มู นัน กา อู พาซา แอ็ย เมียน โนย 



อัห กา เลียก อัง โนย ญอน อู มา พาซา มา ล็อง อู โนย กา แอ็ย 

กูดแจ็ย   คยัม ตี อู มา พาซา เลิม กา ญาย จัก อุ เลิม   ญอน ซะ 

เน พะเจา อัง จี คยัม ทะเลอะ ทะเลอ จัก แคว็ย ซะ   เมือง ตี อัห 

พยะ แอม เซียล จือ 

แค็ย “บาเบว” 

แป เปน 

วุนวะวนุวาย



แซะ วาง เจ็น ตา ตัน แพนซิก กา เมบ็ย เมือง จือ “เออ”  

เปน เมือง คยัม เควเดีย   

พะเจา ซัง อัหคย็อง มา 

ล็อง จือ อับบาม แค็ย 

“จี เอิด เล็ห จัก 

ลํา เมือง เน  

จัก ตา แพนซิก ตี 

เอิญ และ ดวัห 

โอน มัห เมิจ”



อับบาม กา ปง กํา พะเจา   

พะเจา กา ซับ นํา จัก ตา แพนซิก คานาอัน   

ยัห นํา จือ ซาลาย คับ โลด ควันญะ นํา กา จัก เติง 



ตา แพนซิก คานาอัน อับบาม คับ โลด กา เปน คยัม ฮัง เลีย เพม   

เมบียล เมบ็ย ซะ แซะ จน ตี ซิก จ็อง มานาอัน 

กา แอ็ย ปอ โอน แซม ซะ นัน   



คยัม แซม ซะ เอ็ห โลด คับ อับบาม ควี โนย   

อับบาม กา อู คับ โลด แค็ย “แอ อํา ควี อํา แค็ย โนย เตาะ   

จี ญาย จัก มัห ลํา เอิญ ฮะ   

มัห เลียก แพนซิก ตี มัห โซะ ปอน วาล”



โลด เลียก แพนซิก ตี เลาะงาม เมบ็ย แญ็น ลีด อ็อห 

ลอบ เมือง คับ งวลั กา เลาะ ตี อุ ซะ เละ   

แต เมือง ตา แพนซิก นัน เมบ็ย ตี บาป ลุห 



เญิม โลด จัก ลวจ  พะเจา กา ดวัห อับบาม 

แค็ย “เอิญ และ มอบ แพนซิก คานาอัน 

โอน ตา มัห คับ ควันญะ ควันลาน มัห 

ซุด เจ็น จัก”  แต อับบาม คับ ซาลาย แอ็ย 

เมบ็ย ควัน  

พะเจา และ 

ลักซา กําซันญา 

เอ็ห นํา เน 

อังงกัดนา?



พะเจา แจ็ย ทูดซะวัน แพะ ล็อง เล็ห และ

อับบาม คับ ซาลาย ทูดซะวัน อู คับ เมบียล เปย ล็อง แค็ย 



“ปา เปย ล็อง และ เมบ็ย ควัน วี วี เน” 

ซาลาย กา เซียด นํา แอ็ย เจือ กํา ตี อัห อู นัน ญอน 

นํา แบย็ห ลวจ  ซาลาย กา อายุ เกาซิบ วาง เวะ



พะเจา อู คับ อับบาม แค็ย “เจ็น เน จัก 

มัห และ เมบ็ย จือ แมะ เปน อับบาฮัม  เปน เอา คยัม แซะ   

ซาลาย กา เปน ซาลา  เปน เม คยัม แซะ” 



พะเจา อู คับ อับบาฮัม 

แค็ย นํา และ เคิม เมือง 

แอ็ย เลาะ เปย เมือง  จือ 

เมือง โซโดม คับ โกโมลา   

โลด ควันญะ อับบาฮัม คับ 

คอบคัว นํา กา อุ ตา เมือง 

โซโดม



โลด ปง กํา ตี พะเจา 

ดวัห  แต โญะ นํา แอ็ย 

ปง แอ็ย โซะ ญาย จัก 

ลํา เมือง โซโดม   

เปน เลือง ตุกแจ็ย ตี 

อัห นัน แอ็ย ปง 

กํา พะเจา



โอด คับ มาด คิห เล็ห เคิม 

เมือง แอ็ย เลาะ เติง เปย เมือง นัน 

เมบ็ย โลด คับ ควัน มอน นํา เปย ล็อง 

มา นัน อันเตา ตี แอ็ย เปน อีนา 



พะเจา ดวัห ละ อัห แอ็ย แจ็ย ออย ลง 

ลอล งึ ญัง อุ   แต เญิม อัห เล็ง จัก นัน 

ญัห โลด แอ็ย ปง กํา พะเจา  กา อัง จี นํา 

เปน แอม งกยัง ซวก 



พะเจา อัง ตาม กําซันญา 

ตี และ โอน อับบาฮัม   

เญิม แบย็ห ลวจ 

ซาลา กา เมบ็ย 

ควันอัหคย็อง 

จือ อิดซะอัค   

เมบียล กา 

เลาะแจ็ย



อับบาฮัม กา ซะลุห 

โทล ตา กําซันญา เอ็ห 

พะเจา ตี ปอน ซันญา แค็ย 

และ มอบ แพนซิก คานาอนั 

โอน ตา นํา คับ ควนัญะ 

ควันลาน ซุด เจ็น จัก

พะเจา 

ซับซือ 

พะเจา กา 

ปอน อัง ตาม 

กําซันญา ซะ เละ



กําซันญา เอ็ห พะเจา คับ อับบาฮัม

เลือง เน เล็ห เจ็น ตา พะคัมพี 

ปะทมมะกาน 11 - 21

“กําอู พะเจา ซอง ลวง ละ เมิจ คับ โอน กํากึด

คยัม ทํามะดา”   ซะดุดี 119:130



4 60

ตอนซุด



พะคัมพี ดวัห เลือง พะเจา ตี เลาะ พะเจา ตี แอง โลก โซะ จี แอ เมิจ จํา ออ 

พะเจา เมิจ จํา แค็ย แอ อัง อีนา แอ็ย เลาะ แซะ บยึ พะเจา แค็ย ตี แอ อัง นัน เปน 

บาป เญิม แอ เมบ็ย บาป แอ กา เปล แต พะเจา ลัก แอ ซะเละ นํา โอน ควันอัหคย็อง 

ออ มา ล็อง จือ พะเยซู เล็ห เปล ตา ลํากางเคน ลับ โตด บาป แตน แอ จู ล็อง แต 

เญิม เปล ลวจ พะเยซู ลบ ลีด เล็ห! ทา แอ เจือ พะเยซู คับ อะทิทาน อู จือ นํา คยอ จี 

นํา ญกโตด บาป เติง มด ตี แอ อัง พะเยซู กา ญกโตด โอน แอ คับ นํา กา 

เล็ห อุ คับ แอ! แอ กา เมบ็ย ซีวิด อุ คับ พะเยซู ซุด เจ็น จัก 

ทา แอ เจือ แค็ย เลือง เน เมบ็ย ซะเละ แอ อะทิทาน คับ พะเจา อังงกัดเน 

“พะเยซู ตี ลัก เอิญ เจือ แค็ย มัห เปน พะเจา เล็ห เปน คยัม ตา โลก เน เปล แตน 

บาป เอิญ เญิม มา นวะ เน มัห เมบ็ย ซีวิด อุ คยอ เจิน มัห กูด เล็ห ตา ซีวิด เอิญ 

คับ คยอ ญกโตด บาป เติง มด เอ็ห เอิญ ละ เอิญ เมบ็ย ซีวิด แมะ คับ งิ แมะ 

เอิญ และ ปอน จัก อุ คับ มัห ตา ซะวัน ซุด เจ็น จัก คยอ จวย เอิญ ละ 

จี ปง กํา มัห เปน ควัน มัห เต็ก ลวง มัห อาเมน”

อาน พะคัมพี อะทิทาน คับ พะเจา จู งิ!   ยอน 3:16

